
  

 

EIPOD-LinC - interdisciplinarni program Evropske laboratorije za molekularnu 

biologiju za postdoktorande 

EIPOD-LinC predstavlja je prestižni postdoktorski program Evropske laboratorije za molekularnu 

biologiju (EMBL) namijenjen istraživačima koji žele da grade karijeru u interdisciplinarnom i 
međunarodnom okruženju. Program je jedinstven po tome što podržava projekte koje kandidati 
sami osmišljavaju i razvijaju, u saradnji s EMBL istraživačkim grupama i partnerima iz drugih 

institucija u državama članicama, među kojima je i Crna Gora. Fokus programa je na istraživanju 
života „u kontekstu“, od molekula do ekosistema, i stvaranju generacije naučnika koji će postati 

lideri u oblasti istraživanja i inovacija. 

U okviru ovog programa svake godine se raspisuje po jedan konkurs, a poziv za 2025. biće otvoren 
od 28. novembra 2025. do 2. februara 2026. godine. 

Otvaranju poziva prethodiće održavanje informativnog vebinara 26. novembra u 14:00 časova, 

koji nudi jasan pregled programa, uslova i savjeta za uspješno prijavljivanje. Registracija putem 

linka: https://embl-org.zoom.us/webinar/register/WN_rvrR_nPZTDirYkzMVI20wQ. Snimak će 
biti dostupan i nakon ovog datuma. 

Istraživački projekti i tematske oblasti 

EIPOD-LinC stipendisti radiće na interdisciplinarnim projektima koji direktno prate istraživačku 
agendu EMBL-a „Od molekula do ekosistema“. Projekti treba da se realizuju u okviru jedne od 

četiri tematske oblasti: molekularni mehanizmi, ljudsko zdravlje, planetarni ekosistemi te oblast 

teorije i vještačke inteligencije. Ove teme obuhvataju različite pristupe modernim naučnim i 
društvenim izazovima, od klimatskih promjena, biodiverziteta i antimikrobne rezistencije, do 

naprednih tehnologija u biologiji, obrade podataka molekularnog i biološkog porijekla, 

modelovanja i vještačke inteligencije. 

Svaki projekat mora imati glavnog mentora iz EMBL-a koji učestvuje u konkursu, kao i partnera 
iz institucije koja se nalazi u državi članici, pridruženoj članici ili državi kandidatkinji za članstvo 
u EMBL-u. Partner može biti akademska institucija, industrijska laboratorija ili klinički centar. 
Stipendisti provode između tri mjeseca i jedne godine u partnerskoj laboratoriji, radeći na 
istraživačkoj posjeti koja omogućava sticanje novih vještina i iskustava. 

Detalji stipendije 

Stipendisti dobijaju potpuno finansiran trogodišnji ugovor u jednom od EMBL centara (Barselona, 

Hajdelberg, Grenobl ili EMBL-EBI u Ujedinjenom Kraljevstvu). Ugovor obuhvata zdravstveno i 

socijalno osiguranje, sve standardne pogodnosti EMBL-a, kao i dodatke poput porodičnih i dječijih 
naknada, gdje je primjenjivo. 

Kandidatima koji u projektu imaju partnersku laboratoriju iz države članice EMBL-a omogućeno 
je i produženje ugovora za dodatnih šest mjeseci, pod uslovom da provedu godinu dana u 

partnerskoj laboratoriji tokom stipendije. 

EMBL se zalaže za inkluzivnost i ravnopravnost, pa postoji podrška za roditelje, istraživače s 
invaliditetom, neurodivergentne osobe i sl. 

Uslovi za prijavljivanje i evaluacija 

▪ Aplikanti treba da posjeduju diplomu doktorskih studija (ili uspješno odbranjenu 

disertaciju) do krajnjeg roka za podnošenje prijava, odnosno 2. februara 2026. godine.  

▪ Kandidati mogu imati maksimalno 8 godina istraživačkog iskustva od sticanja 

doktorata.  

▪ Program je otvoren kandidatima svih nacionalnosti, uz obavezu da prethodno angažovanje 
u EMBL-u ili kod planiranog partnera ne smije biti duže od 12 mjeseci u posljednje tri 
godine. 

▪ Projekti moraju biti usklađeni s etičkim pravilima programa Horizont Evropa, a etička 
procjena je obavezni dio prijave. 

Prijavni proces uključuje: 

1. pripremu interdisciplinarnog projekta prema zvaničnom formatu; 

2. uspostavljanje kontakta s EMBL mentorom i partnerskom laboratorijom; 

3. popunjavanje elektronske aplikacije i dostavljanje referenci. 

Evaluacija se vrši u nekoliko faza: nezavisna ocjena od strane eksternih eksperata, zatim selekcija 

i poziv na intervju. Intervjui u okviru poziva za 2025. godinu biće održani 20. i 21. aprila 2026. 

godine putem Zoom platforme. Kandidati tom prilikom predstavljaju svoj dosadašnji rad i 
predloženi projekat, nakon čega slijedi diskusija sa komisijom. 

 

Za sva pitanja ili nedoumice zainteresovani kandidati se mogu obratiti direktno EIPOD kancelariji 

na adresu: eipod@embl.org, a za više detalja o samom programu posjetiti zvaničnu stranicu 
programa: EIPOD-LinC Fellowship Programme. 

